
Irakasgaiaren azalpena/Descripcion de la asignatura

Irakasgai honen asmoa da XIX. mendeko artearen mugimendu
nabarmenenetako batzuk sakonago ezagutzea eta, zehazki, modernitate
artistikoaren jatorriekin identifikatzen direnak. Aldi horretan, sortzeko
independentzia handiagoa izaten hasten da artista, eta hainbat fenomeno
gertatzen da, hala nola artearen kritika eta egungo merkatuaren hazia
izango den artearen merkatua sortzen dira. Beraz, XIX. mendean zehar
Europan garatu ziren mugimendu artistikoetako arte ekoizpenak -eta
horiekin lotutako fenomenoak- ezagut eta uler daitezen bultzatuko da.

Gaitasunak/Competencias

Irakasgai honetan ikasturtean zehar planteatzen den irakaskuntzaren
garapena ikasleak ondorengo gaitasunak beregana ditzan lortzera
zuzenduta daude:

- Artearen Historia, teoria eta oinarrizko ezagutzak ezagutzea, bai eta
ekoizpen materiala eta sortzaileen pentsamendua ere, haien lanen eta
testuen bitartez.

- Ekoizpenen eta haiek sortu diren testuinguru sozialen arteko erlazioak
antzematea, dituzten eginkizunen eta esanahien garrantzia ulertuz, kultura
garaikidearen ikuspuntu gogoetatsua eta kritikoa garatzeko.

- XIX. mendeko artearen historiako estilo eta mugimendu bakoitza
ezagutzea, karakterizatzea eta kronologikoki kokatzea, eta artearen ideari
eta jardunari egiten dieten ekarpenak hautematea, historian zehar artearen
inguruan gertatzen diren aldaketez jabetzeko.




- Artearen historiako estilo eta mugimendu artistiko nagusiek erabiltzen
duten hizkuntza plastikoaren funtsezko ezaugarriak aztertzea, azaltzea eta
barneratzea, horietako bakoitzaren berezitasunak bereizteko eta haien
artean egon litezkeen erlazioak zein ondorengo proposamenetan izan duten
eragina egiaztatzeko.

- Proposamen artistikoen eta testuinguru soziokulturalaren arteko erlazioa
modu kritikoan baloratzea, esparru historikoaz eta hark artean duen
eraginaz jabetzeko.

Edukiak/Contenidos

1. XVIII. mendeari nahitaezko begirada. Antzinako Erregimenaren
amaierako artea.

2. Neoklasizismoa.

- Neoklasizismoko erreferentziazko ereduak eta alderdi teoriko
nabarmenak. Akademien sorrera, artelanaren eginkizuna eta artistaren
egitekoa

- Eskultura neoklasikoa. Antzinate klasikoari begirada. Antonio
Canovaren eta Berthel Thorwaldsenen adibideak

- Pintura neoklasikoa. Ezaugarri eta erreferentzia formalak. David eta
pintore davidtarrak

3. Musika Klasizismoan.

4. Francisco de Goya. Artista sailkaezin baten lana. Tapizen Erret
Fabrikarako kartoietatik bere Margolan Beltzetara

5. Erromantizismoa. Definizioa eta funtsezko ezaugarriak.

- Pintura erromantikoa Ingalaterran, Frantzian eta Alemanian, haren
ordezkari nagusien bitartez. Constableren lanetik Friedichen lanera

6. Arteen artean erromantikoena: musika

7. Errealismoa. Artea eta konpromiso soziala. Pintura errealista
Frantzian. Coroten paisaia errealistatik Milleten errealismora

8. Pintura prerrafaelista. “Pre-Raphaelite Brotherhood” eta haren
ordezkari nagusien obra piktorikoa

9. Eskultura, erromantizismotik errealismora. Rude eta Carpeuxen
adibideak

10.  Musika XIX. mendearen bigarren erdian




11.  Inpresionismoa. Hurbileko aurrekariak: Jongkind eta Boudin. Manet
eta pintura akademikoaren gaitzespena. Inpresionistak: Monet, Pisarro,
Sisley, Renoir eta emakume inpresionistak.

12. Eskulturaren bilakaera XIX. mendearen azken hamarraldietan.

Metodologia/Metodologia

Lauhileko irakasgai honek 4,5 ECTS kredituko eskola zama izango du, eta
hamabost astetan banatutako hogeita hamar saiotan emango da. “Eskola
magistralena” izango da irakaskuntza modalitate nagusia, baina saio teoriko
guztietan ikasleek modu aktiboan parte har dezaten bultzatuko da,
eztabaida sustatzeko zein haien iritzi kritikoa eta iritzien trukea garatzeko
helburuz. Eskola ordutegitik kanpo borondatezko jarduerak planteatu ahal
izango dira, baldin eta irakaslearen irakaskuntza eta kudeaketa jardunak
horretarako aukerarik ematen badu.

Ebaluazio sistema/ Sistema de evaluacion

Esperientzia Gelen Giza Zientzietako Unibertsitate Tituluaren ebaluaziorako
araudian zehazten den bezala, derrigorrezkoa izango da gutxienez eskolen
% 80ra joatea "nahikoa” kalifikazioa lortzeko. Horren gainetiko kalifikazioak
lortzeko, beste alderdi batzuk hartuko dira kontuan, hala nola eskolan modu
aktiboan parte hartzea eta lanak egitea. Horri dagokionez, irakasgaiaren
edukiekin zerikusia duen gairen batean gehiago ikasteko interes berezia
duten ikasleek irakasleak zuzendutako hautazko lan bat egin ahal izango
dute.Irakasgaiaren azken notan baloratu eta zenbatu egingo da lan hori egin
izana, ikasleak egindako ekarpenen kalitatearen arabera. Urrian proposatu
beharko zaizkio gaiak irakasleari.

